
mediados do século 13 xa era cofiecida esta parroquia

co nome Oe¢ Barciademera. Venera por Watrdn

tutelar a $." Wartifo, Bispo de Turon en Francia, a quen
[Te celebran a festano dia propio, 11 de WMovembro. A sta poboacion
¢ B¢ 260 vecifios, g." corresponden polo contencioso d Xustiza Sa
Cafiiza, ¢ polo politico ¢ gobernative d d¢ Covelo. Valen os seus
oecimos 33.500 rr.°, que insolidum [eva o Jdrroco. Ten Casa
Reitoral, das mellores do Bispado, que a fixo dende os cimentos,
cerca de mediados 0o século 18, 0 D.” B." Alberto Barreiro p Bello,
Abade da mesma. Tamén disfruta de Igrexario, 0o ¢.° se valora o seu
producto anual fibre de cultivo en 398 rr.°, 4 Sdbrica da Igrexa non
percibe renda, nin posie cousa algunha. Waga ¢ Dignidade episcopal
O¢ Tud 65 s0[00s leoneses, 1 [ibra Oe cera, 9o marabedis vellos. €ste
Beneficio é be presentacionReal e Ordinariana actualidade, perona
5." visita q." se fixo na sua Igrexa o 5 d¢ Outubro de 1566 dise g.°
daquela era de padroado ¢ provision do Mosteiro Se MWeldn. Ten
Barciademera mercado 10d0s 0s Mércores o ano, ¢ feira o dia 5 Se
cada mes, Crese que houbo agui antigamente un Wosteiro Relixioso
no sitio onde existe unfa devota capela coa advocacion daIT.* 5.7 So
MWosteiro, Dista da Cidade e Tuié lequas.” (Avilay La Cueva, 398).

Igrexa parroquial

Xa no ano 1193 o rei Afonso [|X
concédelles “totam illam hereditatem de
Mera”.

Asi pois, xa daquela 0s monxes
bernardos do Mosteiro de Melon eran os que
exercian o Padroado e Provision da
Parroquia e Coto de S. Martifio, sendo polo
tanto donos tamén da Xurisdicién Civil e
Criminal.

Temos noticias de que no século XIll,
xunto a ermida do Mosteiro, que estaba
baixo a advocacién da Nosa Senora da
Asuncidn, constrlese un celeiro para
recoller nel as colleitas, o quifion e os
tributos debidos aos monxes de Melén polos
arrendos, exaccions e foros.

No ano 1510 o Padroado e Provisién da
Parroquia pasou a Diocese, mantendo o Mosteiro de Melén o seforio do Coto coa
stia Xurisdicion. Eran os anos do interdito que sufriu o Bispo D. Xoan de
Sepllveda, nomeado para esta sede polo Papa Xullo I, pero non aceptado polos
Reis Catélicos. Rematou cando o nomearon como Bispo de Malta en 1514, e
ocupou a sede tudense D. Martin Zurbano.

Temos informes nas actas das visitas pastorais, realizadas o 11 de xuio de
1528, 29 de setembro de 1557 (consta como Abade Estevo de Mouriscados) e 5
de outubro de 1566, do lamentable estado en que se atopaba a igrexa parroquial
naquel momento, mesmo co tellado cuberto de palla.

En escritura do 4 de maio de 1568, os monxes de Meldn allean a favor do
Conde de Salvaterra, don Garcia Sarmiento, unha parte do sefiorio e dos vasallos
de Barcia de Mera. Resérvanse alglns dos tributos que lles corresponden, e que
lles serdan pagados cada ano o dia 11 de novembro, na festa do Patrén. Mantefen
no Coto a Xurisdicion Civil e Criminal.

A partir do 1616 xorde o fenémeno indiano con moita importancia na vida
das parroquias; tamén aqui, onde se consignan nos libros parroguiais o fomento
e prosperidade das confrarias, doazéns de ornamentos e obxectos litlrxicos,
mellora e conservacién do templo, e tamén das ermidas de Santo Amaro, San
Roque, San Tomé e Nosa Sefiora do Mosteiro. E neste momento cando se
explana o lugar da actual igrexa, cérrase o adro cos muros e pénenselle cancelas,

rematando todos estes traballos o ano 1642.

Na visita pastoral do ano 1672, o Bispo D.
Bernardino Leén de la Rocha manda a
actualizacién de caudais, que se fagan os
libros de contas e petitorios, que se doure o
viril, e outras obras menores.

No ano 1675, o Bispo Frei Simén Garcia
Pedrejdn, tendo en conta que os vecifios non
cabian na misa, dispon o ensanchamento da
igrexa pola parte da epistola. Unha vez
realizado o saneamento econdmico, coa
actualizacion de caudais gque mandara o
Bispo anterior, estudianse os problemas das
obras a realizar, e decidese a construcion
dunha novaigrexa.

Comezan asi os traballos de construcién
o ano 1676, sendo abade D. Antonio Pérez
Rivera; desenvolveranse en dlas fases: a
primeira delas dura ata o ano 1733, e nela
levdntase case a totalidade do templo, agas as bévedas. Foi promovida
basicamente polo abade D. Alberto Bello y Barreiro, natural do barrio de Espiieiro
desta mesma parroquia, dunha familia rica, e que ostentou unha comisaria do
Santo Oficio da Inquisicién no Reino de Galicia.

A segunda etapa remata en 1740, e supdn a construcion das bdvedas, da
cuberta e da sancristia; |évanse a cabo estas obras sendo novo Abade o sobrifio
do anterior, D. Alberto Barreiro y Bello, que deixa o seu escudo familiar nas claves
circulares do cruceiro e da sancristia.

No ano 19889 foi incoado, na Conselleria de Cultura da Xunta de Galicia, o
expediente para a declaraciéon como Ben de Interese Cultural (BIC) de todo o
conxunto, pero non chegou a concluirse.

E no ano 1992, debido aos problemas estructurais que presentaba a igrexa,
realizouse unha restauracion e cambio de cubertas.

A igrexa (004) é de grandes dimensiéns e realizada con muro dobre de
perpiafio colocado a 0so. A sUa planta é de cruz latina, cunha capela maior moi
longa, da mesma anchura que a nave pero mais alta.

A fachada principal (001} estd situada ao oeste. A porta é rectangular,
moldurada con dobres orelleiras superiores e simples na parte inferior, e na clave
do lintel cunadorno vexetal.

Estd enmarcada con dobres pilastras
con refundido central, sobre basamentos
rectangulares rematados nun touro que se
imposta ao largo de toda a fachada para facer
a mesma funcién nas pilastras extremas
angulares e continuar ata as bases dos
contrafortes laterais, incluindo a base da
torre pegada no lado norte.

Sobre as pilastras susténtase o
arquitrabe, con adornos vexetais nos
extremos e no centro, no que apoia o frontén
partido de directriz semicircular, que se
superpén 4&s pilastras que sostenen
semipinaculos de bola en cada lado.

No centro, e flanqueada por pilastras
dobres, estd a fornela fonda, rematada en
venera, coa imaxe pétrea de San Martifo. Na
parte superior cébrese cun sainte circular
labrado con motivos vexetais.

Séguelle unha ventd cadrada moi moldurada e con dobres orelleiras
superiores e inferiores. As mesmas pilastras que flanqueaban a fornela ascenden
ata superar a ventd. Na sUa altura inferior forman un roleo no que apoian
pequenos semipinaculos de bola. Sostefien un friso superior con adornos
vexetais.

A fachada remétase nunha moldura lisa baixo a cornixa voada que, na sla
parte central, amparada por roleos e con pinaculos laterais, presenta un corpo
confornelafonda de venera no que se sitla, sobre peafa con cabeza de anxino, a
imaxe pétrea de Sta. Barbara. Sobre el hai outro frontén partido, de directriz
semicircular, e no seu centro esta unha base, labrada coa caveira e as tibias, sobre
aque se finca a cruz pétrea de remate.

Lateralmente xa dixemos que tifia dobres pilastras angulares. Na portada
tenen a mesma decoracion refundida que as centrais, non asi nos laterais.
Rematanse con dobre capitel moldurado con corpo central de motivos vexetais.
Xunto a eles hai gargolas cilindricas. Os pinaculos presentan unha potente base e
roleos de sustentacion.

Atorre, situada no lado norte, é de planta cadrada e esta estructurada en tres
Corpos.

A parte inferior, ou cana, dividese en tres tramos separados por impostas en
cincha. No primeiro tramo ten ao norte unha fiestra cadrada con derrame
externo, e ao leste, co amparo dun muro en curva con adorno de roleos no inicio,
esta a escaleira de acceso bordeando o potente contraforte da nave neste lado.
No segundo tramo, ao leste, esta a porta rectangular, sen adorno algtiin. O terceiro
tramo, na parte inferior, ao leste, ten unha pequena xanela cadrada con moito
derrame para iluminar o interior, e adérnase en todo o contorno con placas
colgantes, recortadas en semicirculo, tres por cada lado.

Unha gran cornixa voada é a base do campanil, con ocos en cada lado
remarcados por arco de medio punto, flanqueados por pilastras de fuste
refundido e entaboamento superior de tipo toscano. Ten unha balconada
perimetral con balalstres de perfil composto, dobres nos angulos e nos centros,
convaranda moldurada e tres pinaculos piramidais por lado.

O dltimo corpo é a boveda oitavada sobre tambor octogonal. Adérnase con
catro resaltes de apoio ao remate central en bola, que sustenta a cruz metalica de
remate con cataventos no brazo inferior. Ten unha balconada semellante a do
campanil, pero con pinaculos de bola.

Tanto no lado norte coma no sur, a nave presenta a mesma distribucion: un
potente contraforte por cada lado, con pinaculo sobre eles, e dlas fiestras
rectangulares de derrame externo; entre elas colga da cornixa unha placa, sobre
a gque se sitlla outro pinaculo, e ao lado dela unha géargola con cabeza humana; e
xa preto do cruceiro unha porta lateral moldurada, con orelleiras e adorno de flor
de botdn no centro do lintel. A Gnica diferenza é que, no lado sur, ten outra venta
algo mais elevada antes do contraforte.

A cornixa de sustentacion do tellado forma ondas entodo o contorno.

As capelas do cruceiro tefien unha fiestra rectangular con derrame,
centradas no paramento e orientadas ao oeste. A do lado norte ten tamén unha
pequena abertura rectangular, agora con alabastro para deixar pasar claridade.

A sancristia esta pegada a esta capela do lado norte e a capela maior. Conta
con dlas xanelas rectangulares e de derrame ao norte, e outra rectangular en
horizontal cara ao leste.

A capela maior, de planta cadrada e mais alta que o resto, ten, ao norte e ao
sur, venta cadrada e con derrame externo na parte superior do paramento,
librando a altura da cuberta da sancristia.

A cuberta da nave € a dlias augas, as das capelas laterais e a sancristia son a
tres augas, e a da capela maior a catro augas. Nos angulos de todas elas presenta
pinaculos. E singular o pinaculo central da capela maior, que se presenta aberto
polos lados e oco no centro, e sostén unha gran pifa.

No interior (003) a nave dividese en dos tramos con distintas lonxitudes,
separados por arcos faixéns de directriz semicircular e co intradorso refundido e
apoiados en pilastras laterais. Cada un dos tramos coébrese con béveda de
cruzarfa estrelada. Os pisos son en pedra, © mesmo gue os paramentos. As
bévedas estan lucidas en branco e os arcos e as claves estan pintados.

No primeiro tramo sitliase na parte superior a tribuna, que tamén ten béveda
de cruzaria. A sUa clave é distinta as outras, presentando no centro do circulo un
colgante con decoracion vexetal de mais de 60 cms.

A tribuna apoia nun arco carpanel que repousa nas mesmas pilastras que o
primeiro arco faixén da nave, sendo o0s seus responsions os contrafortes
exteriores. A directriz desta boveda inferior € mais plana que a da superior . Os
nervios en ambas as dlas bovedas apean en ménsulas angulares. A clave circular
desta boveda representa unha IGia minguante e unha estrela de oito puntas, que
hai quen a quere interpretar, ao estar a entrada da igrexa, como unha
representacion do Misterio da Redencidn: deixar a escuridade da noite para ser

iluminados por XesUs, sol de xustiza.

Todas as pilastras do templo, menos estas dlas primeiras, tefien unha base
rectangular que remata en groso touro, decoran o fuste con festonados verticais
refundidos e rematan en capiteis moldurados por dous listeis que acollen no
medio un cuarto de bocel. Nestas desaparece o capitel, por coincidir co
nacemento do arco carpanel datribuna.

No lado norte, na parte inferior da torre, sitllase o baptisterio cunha pia
bautismal do século XVIII, policromada e decorada con dous ordes de gallones,
uns refundidos e outros retundidos, e rematada por cornixa decorada con motivos
xeométricos en forma de anel en zigzag con ovas. Menos o anel de ovas, as pias de
augabendita, situadas xunto s portas laterais, tefien amesma decoracion.

No [ado sur estan as escaleiras de acceso a tribuna, e neste mesmo lado hai
unha pequena xanela con derrame interno.

O segundo tramo da nave esta cuberto cunha boveda de terceletes, con
cinco claves e plementeria de perpianos de gran lonxitude, apoiando as
nervaduras en catro ménsulas angulares xunto as pilastras de apoic dos arcos
faixons. As claves (005) circulares estan labradas en baixorrelevo e
policromadas. Decéranse con cinco personaxes: a central, de maiores
dimensions que as outras, ten a S. Martino, co baculo e a mitra, patrén da igrexa.
As outras catro, representan aos Padres da igrexa latina: San Xerénimo, Santo
Ambrosio, San Gregorio e Santo Agostifio.

Neste tramo abrense as portas laterais, lisas polo interior, e dous pares de
fiestras rectangulares a cada lado, simétricas e de derrame interno.

No lado norte esté o altar e retablo de San Xosé (006). E semellante ao que se
atopa enfronte del, dedicado a Virxe do Carme. Non cofecemos o seu autor, pero
si a data en que foron realizados e pintados, pola inscricidon que tefien os dous no
lateral da predela: “SE HIZO Y PINTO ANO 1808".

Sitllanse sobre un solado de pedra con dous chanzos e o sotobanco estd
quebrado, adiantandose para darlle resalte na parte central. Tefien o altar de
madeira. Sobre el estid a predela cos netos adornados, os dos extremos con
cabezas de neno na parte inferior, e 0s centrais con nenos sustentantes. Os paneis
laterais mostran as peanas das rdas laterais con motivos vexetais, e o centralten a
peanaen placa e dous nenos con grisallas nas mans. O corpo do retablo presenta
tres rlas, con pilastras extremas adornadas con cintas e motivos vexetais, e dous
estipites que enmarcan afornela central. As fornelas son fondas. As laterais tefien
arco de medio punto e a central trilobulado. No panel superior das ruas laterais, e
sobre o arco dafornela, sitliase un espello con grisallas. A fornela central c6brese
cun cupulin semihexagonal, apoiado en ménsulas con formas de serpe (007), das
que colgan cintas polas que ascende un paxaro.

No atico (008), sobre unha cornixa moi voada, dlas pilastras, adornadas con
bustos de anxinos, enmarcan a taboa central que presenta un relevo da Fuxida a
Exipto, motivo que moitas veces aparece na iconografia referente a S. Xosé como
pai da Sagrada Familia. Sobre unha cornixa moi curvilinea esté a representacion
da Gloriacoollo de Deus.

A fornela central estd ocupada, como é normal, por S. Xosé, e as laterais por
S. Roqgue e S. Brais. Esta imaxe ten na sta base a inscricion: “S. BLAS. SEHIZOY
PINTO A DEVOCION DE BENITO ESPINEIRA Y DEVOTOS. 1874".

O retablo da Virxe do Carme (009) presenta no atico a taboa con relevo que
representa a entrega do Escapulario do Carme a S. Simén Stock, na sta aparicién
do 16de xullo de 1251, onde ten orixe a festa desta advocacidn.

A maior diferencia que se atopa entre os dous retablos é de color. No de S.
Xosé predominan os azuis, e no do Carme os vermellos. A este nétaselle a falta
dos paxaros xunto & fornela central, que ocupa a Virxe do Carme. Nas laterais
estan Santo Ignacio de Loiola e San Francisco Xavier.

Xa no cruceiro, na pilastra do lado norte, e con acceso dende a capela lateral,
esté situado o pulpito (010) de pedra que, sobre unha columna exenta, apoia a
base circular agalonada e anel de decoracién vexetal, que conserva parte da sla
pintura. A balaustrada é de madeira, torneada e policromada. Corbdase co
tornavoz de planta octogonal, en madeira tallada e policromada.

A boveda do cruceiro é semellante & do segundo tramo da nave, en
terceletes, pero con nove claves, xa que os nervios centrais prolénganse para
rematar nunhas mais pequenas. Todas son circulares. A central é a maioreten o
escudo do Abade, D. Alberto Barreiro y Bello, co capelo de bolas, e no centro
cinco estrelas de 8 puntas, sendo a central maior que as outras catro. O mesmo
escudo atoparemos na clave da sancristia e na portada do pazo. As outras claves
estan decoradas con motivos xeométricos e vexetais, e as extremas, mais
pequenas, con flores de catro pétalos.

Os nervios apoian en ménsulas angulares en forma de palmeiras.

As capelas laterais do cruceiro son semellantes. Tefien arco de medio punto
cointradorso refundido, que apoia en pilastras coa mesma decoracién. Cébrense
con béveda de candn sobre unhaimposta corrida, con perfil de talén que se parte
nafiestra de derrame interno, aberta cara ao oeste en ambas capelas.

No testeiro da capela norte sitliase o altar e retablo de Animas ou do Santo
Cristo (011).

No ano 1739, o abade anima as irmandades das Benditas Animas e a da Nosa
Sefora do Rosario, para que constrian os retablos das capelas do cruceiro. O dia
5 de xullo dese mesmo ano, contratan ao mestre Francisco Alonso de Castro,
vecifio de Porrino, quen realizara tres anos antes o retablo das Reliquias da
Catedral de Tui, para que lles constrlia estes dous pola cantidade de 3.600 reais de
vellon.

Sobre un zécalo de madeira sitla o frontal do altar no centro, decorado con
flores e follas pintadas, e enmarcado con talla de motivos vexetais e coroas
esquinais. A predela é ampla, e adorna os netos con veneras e follaxe. Nos paneis
das ruas laterais apoian as peafias, e nos das entrerrlas, sobre placas, colécanse
tamén adornos vexetais,

O retablo esté desenado pensando nun gran marco que contera a imaxe do
Crucificado, a tamafo case natural e de moi boa execucion, ocupando a rda
central e o centro do atico. O enmarque esta tallado con motivos vexetais, flores e
algln paxaro comendo nelas. O fondo representa a cidade de Xerusalén e un ceo
estrelado. Dous estipites enmarcan esta fornela central. Na parte inferior,
ocupando a parte central da predela, esta o relevo coa Taboa de Animas.

As fornelas laterais son de medio punto, e nelas estdn as imaxes de S. Xodne
de S. Lazaro; esta non corresponde agui; o normal seria unha imaxe da Dolorosa.

O retablo cérrase en arco, con placas e follaxe na parte central e casetdns nos
laterais.

Na parte traseira deste retablo atopase un arco de medio punto, aberto no
muro, e un altar de pedra. Centrada no arco hai unha seteira moi pequena, e o

fondo do mesme esta pintado de forma ristica coas imaxes de S. Xoan e Sto.
Antonio, motivos vexetais e a inscricion “CAPILLA PRIVILEGIADA". No
paramento, gravada na pedra, hai outra inscricién, a mais antiga que se atopa na
igrexa: "ANTONIO PEREZ RIVERA. ANNO 1668". Era o Abade que mandou
construir este altar lateral & sta costa.

Tralo retablo do Rosario atépase outro arco semellante, pero sen inscricions
nin pinturas. Eran os primitivos altares laterais da igrexa.

Cando se realizou a restauracion deste retablo, deixouse a Taboa de Animas
practicable (012), para que se poidan apreciar as pinturas murais e a localizacion
orixinal deste altar privilexiado.

No testeiro do brazo sur do cruceiro esta o altar e retablo da Virxe do Rosario
(013).

A contratacién da siia construcion faise xuntamente co das Animas, pero,
pola escaseza de medios da Confraria do Rosario, que xa existia desde o ano
1621, ten que pedir, para rematar de pagalo, axuda dos fondos da Confraria do
Santisimo. Este apoio econdmico entre as distintas Confrarias e irmandades
precisaba de licencias eclesiasticas, e era préactica comuin cando habia obras
extraordinarias nas parroquias; podian canalizarse por medio de préstamos, ou a
fondo perdido, sempre que a prestamista non quedara sen 0s recursos
necesarios para o seu normal funcionamento.

Oretabloten un zécalo de madeira, coa mesa central do altar adiantada, e cun
frontal enmarcado, contallas vexetais e fondo de flores pintadas.

A predela presenta os netos dos estipites e os machos con adornos vexetais,
0 mesmo que nos paneis das entrerrias. No centro esta o Sagrario, coa porta con
relevo do Bo Pastor. As peanas das rdas laterais ocupan o panel correspondente,
e estan adornadas con cabezas aladas (014) enmarcadas con adorno vexetal e
flores.

O corpo do retablo dividese en tres riias e dlas entrerrias, que se delimitan
con dous estipites e catro pilastras.

As fornelas laterais son pouco fondas, con arco de medio punto, coas
xambas talladas e o fondo pintado con flores, semellantes as do frontal do altar.
Estdn ocupadas por S. Xoaquin e Sta. Ana, os pais da Virxe.

A fornela central & mais fonda e con arco de medio punto abucinado e
dividido en casetdns. As pilastras que a enmarcan estan adornadas con grilanda
vexetal, flores e cabecihas aladas. Sobre as tres fornelas hai tarxas de vexetais, e
na central ademais unha cabecifia de anxo e a coroa da Virxe.

A parte central do atico esta en funcidon da fiestra, situada no centro deste
paramento cara ao sur; presenta unenmarque en cadrado con adornos vexetais,

e amplo derrame en casetdns pintados con marmoreados. Cérrase o atico en
arco, con tres placas centrais e casetdns laterais, de forma semellante ao retablo
de Animas.

Os dous retablos foron dourados e policromados no ano 1753.

Nos estribos do arco triunfal, no cruceiro, atdpanse outros dous pequenos
retablos, realizados tamén cunha feitura similar entre eles. No lado norte esta o
dedicado a Sta. Lucia (015), e no lado sur o de S. Bieito (016). Corresponden a
corrente do neoclasicismo da primeira metade do século XIX.

Son dos denominados retablo-marco, para colocar unicamente a imaxe do
titular, ainda que estes presentan ademais unha pequena fornela no atico, para
outra imaxe de tamano reducido.

Presentan o altar sobre o que repousa a predela, coas ménsulas nos
extremos en forma de xerro invertido para soster as duas columnas corintias, e
outros netos interiores nos que apoian as pilastras da fornela. Esta é fonda e de
arco trilobulado. Unha cornixa quebrada con bastante voo sustenta o atico, coa
pequena fornela de arco de medio punto, que se cerra con formas curvas.

No retablo de Sta. Lucia, a fornela superior esta baleira; no de S. Bieito, a
fornela central acolle aimaxe de Sto. Antonio de Padua, e a superiora de S. Bieito.
No banco do retablo de Sta. Lucia apréciase a data de construcion, a mesma que a
dos da nave: “ANO 1808".

A capela maior (017) é de grandes dimensions, con planta rectangular.
Cébrese con béveda estrelada de cinco claves, que neste caso son elipticas e non
circulares como no resto das bévedas, e adornadas con motivos xeométricos e
florais. Os nervios nacen en palmeiras que apoian en ménsulas angulares e no
centro dos paramentos.

Ten dulas fiestras cadradas, de amplo derrame, nos lados norte e sur. No
paramento norte estd a porta da sancristia, con xambas molduradas e orelleiras
superiores.

O altar e retablo maior foron realizados para presidir esta capela, na que se lle
preparou un gran arco que o acollera.

O pedestal presenta dlas credencias adiantadas e no centro a mesa do altar.
A predela é moi ampla, con catro netos de xerros invertidos, que sostefien as
catro columnas de orde composto que enmarcan as ruas laterais. Estas son
planas e acollen as imaxes sobre peafnas. Na parte superior tefien doseis dos que
penden cortinados abertos. Detras das imaxes, o fondo estd pintado con motivos
florais, e na parte superior simula cortinas abertas que acollen o dosel. Estan
ocupadas por Sto. Alberte Magno e Sto. Antonio de Padua. Esta imaxe € das
fabricadas en Olot, e desentoa neste retablo.

A rla central, mdis ancha, rompe a continuidade da predela, ocupando o
espazo con tres gradas nas que se sitla o fermoso Sagrario (018}, coa porta en
relevorepresentando o Calvario co Crucificado, que ascende por riba da porta.

Sobre o Sagrario esta o Expositor, no que se conserva unha reliquia do
Lignum Crucis, e o camarin coa imaxe do Patrén S. Martifio (002).

O entaboamento quebrado é recto nas rdas laterais e mixto na central. O
atico presenta tamén tres rlias coas respectivas fornelas. As laterais son planas,
con arcos de medio punto, adorno vexetal no seu contorno e venera de remate,
coas imaxes sobre peanas. Oclpanse con S. Boaventura e S. Francisco de Asis.
Na parte interior cérranse cunha columna. A fornela central é fonda con arco de
medio punto e amparada por columnas laterais, e sobre peana acolle a imaxe de
Sta. Barbara.

Cérrase cunha gran cornixa mixtilinea e con roleos.

No remate hai un espello cunha estrela de seis puntas e adornado de
grisallas. Para enmarcalo pintaronse lateralmente dlas columnas, como se o
ampararan, e na parte superior un remarque de teas. Sobre el esta a inscricion:
SEHIZO, YPINTOP® Q.” DEL ABAD D." CE."° AN.” YGL.” ANO DE 1816".

D. Ceferino Antonio lglesia y Lago, natural de Redondela, foi abade de Barcia
de Mera durante 45 anos.

A sancristia € de planta rectangular, esta cuberta con cruzaria apoiada en
meénsulas esquinais, e con clave central circular co escudo do abade, coas cinco
estrelas.

As pinturas que decoran as nervaduras da igrexa, as pilastras e os
intradorsos dos arcos, realizadas con marmoreados, xaspeados e motivos
xeomeétricos e vexetais, en tons amarelos, vermellos e grises, foron realizadas no
ano 1804.

A restauracion de todos os retablos e do pulpito realizouse por medio do
Convenio de Colaboracion, realizado pola Conselleria de Cultura da Xunta de
Galicia, o Concello de Covelo e o Bispado de Tui-Vigo, asinado en Santiago de
Compostela o 20 de abril do ano 2007.

A cruz parroquial (019) ten a macolla en forma de templete de planta
hexagonal en dlas alturas. Na parte inferior presenta fornelas fondas, de arco de
medio punto e lisas, coas imaxes de Apodstolos en prata sobredourada; na
superior son planas e con traceria. Nos esquinais representa torres defensivas,
rematadas en pinaculos de bola nos dous corpos. Rematase cunha semiesfera
con coroa e a inscricion: “SAN MARTIN DE BARCIADEMERA".

Os brazos da cruz rematan trilobulados e tefien ancheamento interior. O
extremo addérnase con motivos vexetais e flores, e 0s ancheamentos con

medallén en prata sobredourada, co relevo dos Tetramorfos. O cuadron central
de prata sobredourada, e presenta no anverso o relevo co Sol, a Llua e estrelas. O
Cristo, tamén en prata sobredourada, superponse suxeito portres cravos.

No reverso (020) os ancheamentos tamén se adornan con relevos de flor en
prata sobredourada, e o cadron central presenta a imaxe de San Martifno sobre
peana.

Barcia de Mera ten depositado no Museo Diocesano unha crismeira de prata
do século XVIII.

O pazo abacial ten planta rectangular, cun patio interior, e un corpo
cuadrangular engadido posteriormente, ao norte, dandolle formaen ele.

As cubertas apoian nun potente cornison de dous corpos. Baixo el hai unha
imposta que percorre os muros e, bordeando as fiestras superiores do lado sur a
modo de alfiz, serve de gardapos. As ventas inferiores dividense con trabatel.

No lado norte ten balcén, soportado por catro columnas de bases cadradas e
capiteis doricos, e outras catro na parte superior que se decoran con placas. Os
balalistres xa non existen, pero conserva o pasamans moldurado.

A portada (021) esta orientada ao sur; presenta porta rectangular coas
xambas moi molduradas, orelleiras superiores e inferiores, e con clave de flor
tetrapétala coroada con motivo vexetal e venera central. A porta estd enmarcada
con pilastras de bases de perfil atico, fuste con festdon refundido e moldura
central, e dobres espirais a cada lado con botdns ao fronte. Os capiteis estan
decorados con molduras superpostas. Sobre eles apoia a arquitrabe, de catro
planos superpostos, que sostén un friso que nos extremos representa cabecifas
de anxos, sobre as pilastras unha gran roseta abrindo en forma de cruz, e na parte
central dous rombos a cada lado da cartela coa data: “MDCCL/". A cornixa
superior sostén o frontén partido de directriz curvilinea, profusamente decorado
segundo os distintos planos: con decoracién vexetal na parte superior, con
grandes follas de carballo con trisceles nos centros. Nos extremos, € a modo de
gargolas, ten galos coroados co pico aberto e moi saintes. No centro est4 o
escudo do Abade que o mandou construir. Rematase en cornixa mixtilinea con
dous pinaculos en cada lado moi altos e con aneis moldurados de forma diversa e
saintes coroados con pinas. No centro sobresae a figura en vulto redondo de
Atlas, sostendo o mundo sobre os ombreiros, e cunha vestimenta singular, con
chaleco abotoado e levita. (Alglins sostefien que é a vestimenta de maharajah
procedente da colonia portuguesa de Goa, na India).

A cheminea é cilindrica, con varios aneis no seu contorno, e rematada en
pindculo de pina.

Habia diversas dependencias
secundarias, como: as cortes para o0s
cabalos xunto ao patio interior, muifio, forno
e lagar. Ao norte, hai unha garita de defensa
en planta circular. Son tamén de apreciar a
gran lareira, as conduccions de auga e as
escaleiras intramuros.

Foi mandado construir no ano 1740 polo
Abade Alberto Barreiro y Bello, unha vez que
rematou as obras da sancristia. Estivo 27
anos a fronte da parroquia despois do seu
tio. A data que consta na portada fai
referencia ao remate da construcion.

Sufriu un grave incendio no ano 1890.

Na parroquia habia unha fundacién de
escola dende o ano 1757, ao igual que
noutras freguesias da Diocese. De feito
contabilizanse 28 nesta época, axudando en
gran medida a que medrara a taxa de
alfabetizacién no rural galego.

Actualmente, dende o ano 2008, unha vez rematadas as obras de
restauracion dos retablos, vénense celebrando, nos meses de veréan, concertos
de musica sacra, barroca e 6pera; aproximadamente 3 cada ano.

Capela da San Xoan do Mosteiro (022)

Esta no barrio da Caxil.

A tradicién asegura que nesta zona estivo o mosteiro dependente de Melén,
ata que a igrexa foi trasladada ao lugar actual, quedando aqui esta capela
construida pola Santa Inquisicion.

Antigamente estivo noutro sitio. No ano 1616, o Visitador diocesano mandou
gue os vecinos a retellaran, pois tifa unha parte caida.

No ano 1642 afirmase que nela non se pode celebrar Misa, a causa dunha
levada que ten na stia herdade Dominga Fernandez, viliva de Xoan Serra, na parte
darriba da ermida; as augas asoldgana e enchen de lodo, polo que no ano 1649
disponse que se cambie para outro lugar mais apropiado, e 0 mesmo se repite
nas visitas de 1661 e 1668. Neste ano o Abade, D. Antonio Pérez Rivera, fai unha
anotacion: “La hermita de Nuestra Seniora del Mosteiro la hize a mi costa sin que
la feligresia diese cosa alguna”.

Foireedificada no ano 1705 polo Abade Alberte Bello.

O Bispo Garcia Benito, no ano 1800, solicita informe ao Parroco de Sabaxans
sobre o estado da capela, xa que o Bispo anterior, D. Diego Fernandez Angulo,
decretara o seu peche. No informe testificase que a capela “estd muy decente”, e
que o peche fora decretado “porque habia vino y gaitas en la fiesta”. En setembro
dese ano, o Bispo pide que brangueen a capela e que reparen o caliz
schredourandoo.

No ano 1871 repérase o retablo e aimaxe da Nosa Sefiora, e piden que vena
alguén a bendicir as imaxes de S. Xoan e S. Pedro.

No 2004 realizouse aqui a gravacion da curtametraxe “E/ masticar de /os
muertos en sus tumbas”, da Produtora Faro S.A.

No ano 2011 reparbuselle a cuberta.

Capela da San Xosé
Esté no barrio de Redondo.
Fixose un arranxo do tellado desta capelano ano 1961.

FESTAS EROMAXES DE BARCIADE MERA
. Romariade S. Xoan do Mosteiro: domingo seguinte ao 24 de xufio
. Virxe das Dores: 1° domingo de agosto
. NosaSenorade Fatima: 2° domingo de agosto

. SanMartino: Domingo seguinte ao 11 de novembro

